
IV. JUSTIZIA ETA BALORE JURIDIKOAK

10.ikasgaia: GIZA ESKUBIDEAK

1. GIZA ESKUBIDEEN IBILBIDE HISTORIKOA


a) Iraultza liberalak eta kantismoa: 

- 1688: Iraultza Ingelesa.
- 1776: EEBBtako Iraultza.
- 1787: Iraultza Frantsesa.

	Giza Eskubideen Deklarazioa frantsesa izan ez zela ikus dezakegu, honen abiapuntua 1776.urtean duelako Estatu Batuetan. 1776 eta 1789.urte bitartean, 1780.urtean hain zuzen ere, Kanten ikuspegia nabarmentzen da. Urte horretan Kantek justiziari eta moralari buruzko liburua argitaratu zuen. Gizakiaren kontzeptu filosofikoa Kantena da eta Locken ikuspegitik aldendu egiten da (Lock: naturaren estatua defendatzen du, erregeak ezin dio esan hiritarrei beraien eskubideak zein diren, izan ere, pertsona guztiak berdinak dira). Bestalde, Kantek dio, gizakia duina dela gizaki izateagatik eta arrazionalizatzeko gaitasuna edo ezagutza dute animaliek ez bezala. Beraz, gizakia eskubideen subjektu dela dio animaliak ez bezala.  Abiapuntu filosofiko honetatik ematen dira iraultza liberalak eta 1948an Giza Eskubideen Deklarazioa sortuko da, ordurarte Oinarrizko Eskubideak bezala ezagutzen zirenak.

	

b) Giza eskubideen aldeko lehenengo urratsak:
	1948.urtean daukagu abiapuntu bat, 1948ko Deklarazioa alegia. Baina lehenik, badaude garrantzitsuak diren urrats batzuk ere:
· 1915: Sir Francis Younghusband.
· 1918: Nilson Ptea (Nazioen Liga).
· 1939: H.G. Wells.
· 1914-1919: I. Mundu Gerra.
· 1939-1945: II. Mundu Gerra.
	Lehenengo Mundu Gerraren testuinguruan sortzen da lehendabiziko abiapuntua Sir Francis Younghusband-n eskutik. Honek "Fight for Right" mugimendua sortzen du eta bertan eskubide batzuk aldarrikatzen dituzte  Gerrak sortzen dituen krudeltasunak ikusita. Talde edo mugimendu hau, lehen talde soziala izango da eskubideak aldarrikatzen. Talde honen ikuspegi berritzailea da, estatu baten defentsarako eskubidea aldarrikatzeaz gain, estatu guztiek hiritarrak defenditzea aldarrikatzen zutela. Honekin esan nahi dena da, Giza Eskubideen Deklarazioa ezin dela ulertu Gerra Mundialak sortu zituzten sarraskirik gabe.
	1918an beste urrats bat eman zen Nazioen Ligaren sorrerarekin. Gero Nazio Batuak sortuko ziren eta honekin esan behar da, Giza Eskubideak guztiz lotuta daude Nazio Batuekin, izan ere, bertatik atera ziren. 1919an Versallesko Ituna sinatu zen, non I.Mundu Gerra galdu zituztenak zigortu zituzten, batez ere Alemania bere joera inperialista gelditzeko asmoz.
	H.G.Wellsi dagokionez, "La Gerra de los Mundos" nobela idatzi zuen 1939an beste urrats bat izan zena, izan ere, bertan gizakiei errekonozitzen zaien eskubideen zerrenda bat azaltzen da. Ondoren pelikula bat egin zuten honekin.


c) Nurembergeko epaiketak: 

	Zuzenbide positibo radikalari eta "teoría pura del derecho" teoriari amaiera eman zitzaion. Bertan, Alemaniako zenbait autoritate epaitu zituzten Gerra krimenengatik (II.Mundu Gerra eta Holokaustoa). Beraien defentsa Zuzenbide positibotik hartu zuten, izan ere, beraiek zioten ordenamendu juridikoa errespetatzen zutela kontutan hartu gabe justua zen edo ez. Beraz, konturatu ziren Zuzenbide positiboa arriskutsua izan zitekeela eta Zuzenbide naturalari indarra eman behar zitzaiola. Batzuetan ez da planteatzen ordenamendu juridiko bat justua den edo ez, edota giza eskubideak urratzen dituen edo ez, bete egiten dira besterik gabe.

	Epaiketa hauek klabea izan ziren Zuzenbidean, Zuzenbide positiboak indarra galdu baitzuen eta hemendik aurrera Z.naturalak indarra hartu zuen. Beraz, epaiketa hauen lehen ekarpena eskubideen errespetatzea izango litzateke Zuzenbidean.

	Nurembergeko epaiketek ekarri zuten beste ekarpen bat Nazioarteko eremuaren sorrera izango litzateke.

d) Nazio Batuak eta Gerra ondoko testuingurua:
	1945.urtean Nazio Batuak (ONU) sortzen dira eta 51 estatuk parte hartzen dute sorreran. Nazio Batuen helburuak ondorengo hauek dira:
· Bakea eta  nazioarteko segurtasuna bermatzea.
· Nazioen arteko laguntza harremanak sustatzea.
· Nazioei lagundu eremu hauetan: pobrezian, goseteetan, analfabetismoan eta eskubideen defentsan.
	1945.urtean II.Mundu Gerra amaitu zen eta zegoen Europa suntsitutako Europa bat zen. Gizartea eta politikoak harrituta geratu ziren txikizio honekin. Gerra ondoren geratu zen ikuspegi morala larrialdikoa izan zen, berriro horrelako gauza bat ez gertatzearen nahiarena. Ondorioz, Nazio Batuak sortu ziren horrelako gauzak ekiditeko eta beste elementu handi eta garrantzitsu bat ere sortu ziren: Giza Eskubideen Deklarazioa. 


e) Nazio Batuen 1948ko Deklarazioa:
	1945ean sortutako erakunde Administratibo erraldoia da Nazio Batuak eta jarraian aipatuko ditugun organoez osatuta dago:
· Batzorde Orokorra 1946.urtean sortua (garrantzitsuena, batzorde honetatik beste batzorde bat sortzen da: 2006.urtean sortutako Giza Eskubideen Kontseilua, lehen Giza Eskubideen Komisioa zena ordezkatzen duena. Giza eskubideei buruzko, nazioartean ematen diren deklarazioak, aldarrikapenak... edo beste modu batean esanda, nazioartean giza eskubideei buruz esaten den guztia eztabaidatzen da eta honi buruz erabakitzen da).

· Kontseilu ekonomiko soziala (lan eremuko eta gizarte eremuko erabakiak hemen ematen dira, politika soziala, ekonomikoa...). Gaur egun ez du zerikusirik giza eskubideen deklarazioarekin, baina garai horretan, hori inpultsatu zuenetariko bat izan zen.

· Nazioarteko Justizia Gortea (2002.urtean sortua, Nurembergek zeukan helburua gorpuztuta ikus daiteke organo honekin, pertsona batek hirugarren estatu batean giza eskubideen urraketa bat egiten duenean kondenatua izango da Gorte honen bidez).

· Seguritate Kontseilua (seguritate sozialeko krisiak edo gatazkak sortzen direnenean). 

· Idazkaritza (lan administratibo guztia antolatzen duena).

· Erredakzio kontseilua: Eleanor Roosvelt (EEUU), René Cassin (FR), Peng Chung Chan (Txina), Charles Malik (Libano), John Humphrey (Kanada). Ikusten den moduan, testuinguru, lurralde eta ideologia guztiz desberdinetako pertsonak bildu ziren, baina lortu zuten nolabaiteko adostasuna txostena egiteko: "Ginebrako Zirriborroa"

· 1947.urtean sortutako "Ginebrako Zirriborroa" ---> Estatu Kide guztiek prozesuan parte hartu zuten txosten hau egiten.  Txosten hau egin ostean, Deklarazioa egin zen.

· Deklarazioa 1948ko abenduak 10. Gaur egun data hori giza eskubideen nazioarteko eguna da.
	Nazio Batuetako organo guztiak, deklarazioaren sorkuntza eta bere estruktura osatzeko 2 urte igaro ziren. Bestalde esan, Giza Eskubideak ezin direla ulertu Nazio Batuak ulertu gabe.


f) Nazio Batuen Kontseilua gaur egun: organua: GIZA ESKUBIDEEN NAZIO BATUEN KONTSEILUA. 

	Nazio Batuen organorik garrantzitsuena denez, puntu honetan jorratuko dugu organo honi buruzko informazioa.
	2006ko Martxoan eratu zen Giza eskubideen Nazio Batuen Kontseilua edo "Human Rights Council". Organo honen helburuak ondorengoak dira:
· Giza Eskubideen babesa eta sustapena mundu osoan.
· Giza Eskubideen urraketak tratatu eta ikertu egiten dituzte.
· Giza Eskubideen gainean errekomendazioak.
Prozedura motei dagokionez:
· Aldizkako Azterketa Unibertsala (Universal Periodic Review): giza eskubideen egoera ebaluatzeko txostenak dira Nazio Batuen eta estatu kideen artean.

· Batzorde Aholku emailea ( Advisory Committee): kontseiluaren "think-tank" da, hau da. Hemen giza eskubideen gaineko adituak bildu eta txostenak egiten dituzte.

· Kexen Prozedura (Complaint Procedure): mekanismo honen bitartez hiritarrak indibidualki eta edozein elkarte giza eskubideen edozein urraketa eraman dezakete kontseilura. Prozedura da ate bat edozein pertsonek giza eskubideen urraketa bat salatzeko.

· Prozedura Bereziak (Special Precedures): edozein informatzaile, txostengile, aditu edo lantalde informazioa eman edo aholkua ematen dute giza eskubideen urraketetaz herrialde jakin batean. 

2. GIZA ESKUBIDEEN KONTZEPTUA
Kontzeptuaren oinarri filosofikoak: lehen atalean dago azalduta modu egokienean. 1948 eta gero, demokratikoko balore bezala hartzen dira hiru hauek:
· Gizon emakumeen duintasuna
· Gizon emakumearen ezaguera eta kontzientzia
· Elkarren artean senide legez jokatzeko mandatua
Kontzeptuaren bi ideia nagusi: duintasuna eta botereari ezarritako mugak:
· Duintasuna: pertsona, entitate indibidual bezala ulertuta, duina dela.
· Botereari ezarritako mugak: botere politikoak, euren jardueran, muga bat izango dute, pertsonaren duintasuna.


3. GIZA ESKUBIDEEN EZAUGARRIAK
Ezaugarri bereziak eta orokorrak daude:
-Orokorrak: Giza eskubideen oinarri juridikoa kontutan hartu gabe hartzen ditugun ezaugarriak, hau da, ezaugarri historikoak...
· Giza eskubideak baloreak dira, hau da, nolabait osagai axiologiko bat ematen diotela administrazioari. Balore horiek, oinarrizko balore batzuk dira eta honek ondorio batzuk sortzen ditu. Hau da, giza eskubideak osagai axiologiko batzuk ematen dizkiote eta honek ondorio batzuk sortzen ditu: 

a. Ordenamendu juridikoa gidatzen dute: ordenamendu juridikoa eramateko gida giza eskubideak izango lirateke. Baina gauza bat eskubideak deklaratzea izango litzateke eta beste gauza bat hauek eskubide subjektibo egitea. Giza eskubideek ordenamendu juridikoa gidatzen dute eskubide horiek materializatu eta eskubide subjektibo bihurtu arte.
b. Funtzio kritiko bat betetzen dute: nolabait, botere publikoa epaitzen dute giza eskubideek mundu osoko eremuan eta era berean, administrazio publikoaren jarduera mugatzen dute.
c. Utopia bat sortzen dute: giza eskubideek kontzientzia kolektibo bat osatzen dute eta honen arabera, ordenamendu juridiko berri bat lortzeko joera ematen dute.

· Giza eskubideen historizidadearen garrantziari dagokionez, historizidade hitza giza eskubideen eremuan aplikatzen da izan ere, giza eskubideak ez dira bat batean sortu, historiaren une ezberdinetan joan da garatzen pausoz pauso, Giza Eskubideen Deklarazioa sortu arte. Garapen horretan eman diren saltoak data hauetan eman ziren: 1688an, 1776an, 1789an (Frantziako Iraultza) eta 1948an (Giza Eskubideen Deklarazioa). Gaur egun ezaugarri unibertsal bat da historian zehar urratsez urrats sortu direlako. Giza Eskubideak gizakiaren historiaren jaulkitzearen ondorioa dira.
- Bereziak: giza eskubideak eremu juridikoa kontutan hartuta, sortzen diren ezaugarriak dira.
· Giza eskubideak unibertsalak dira, edozein gizarte eta kulturak onartu beharreko gutxiengoak dira. Bere unibertsaltasuna zalantzan jartzen dutenek, bakarrik mendebaldeko kulturari eta gizarteari erantzuten diotela usten dute. Egia da mendebaldeko gizarteak ekarpen garrantzitsua egin diola Deklarazioari, baina egia da baita ere, kultura eta gizarte guztietan aurki ditzakegula gutxiengo balore komunak. Nahiz eta gero kultura bakoitzean garapen eta babes ezberdinak izan. 

· Besterenezina (inalinable): giza eskubideak berez berezkoak dira eta ondorioz, besterenezinak. Ezin dira kendu ez bada egoera konkretu batzuetan eta behar bezalako berme prozesalekin. Beraz, giza eskubideak mugatu daitezke (atxilotzean eta gartzelan sartzen), baina kasu konkretu batzuetan eta berme prozesal batzuen bitartez.

· Preskriba ezinak dira: beti daude indarrean.

· Elkarren mendeko eta zatiezinak dira: Giza eskubide oro elkarren mende daude, interdependienteak eta zatiezinak dira.  Bata ez da bestea baino garrantzitsuagoa eta ez dute hierarkiarik onartzen, bata besteari lotuta daude. Eskubide baten inguruan ematen diren aurrera pausuak, besteengan eragin baikorra aurreragarria dute. Eta alderantziz, atzera pausoak batengan, besteengan ondorio negatiboa dute.


4. GIZA ESKUBIDEEN EREMUKO DOKUMENTUAK

a) Deklarazioa (Declaration): eskubide batzuk ematen ditu, baina ez du esan nahi estatuen konpromisoa dagoenik horiek betetzeko. Orokorrean, hitzarmen bat egin baino lehenago hartzen den lehen erabakia da. 1948koa (30 art.).

b) Gutuna (Bill): Gutunen adibide bat Giza Eskubideen Nazioarteko Gutuna litzateke. Gutun bat solemnitatea duten instrumentu ofizialak deitzeko erabiltzen den terminoa da. 1948ko Deklarazioa + 1966ko 2 itunak + 1966ko 2 Protokoloak = Giza Eskubideen Nazioarteko Gutuna.

*Deklarazioa eta Gutunaren arteko desberdintasunak: Giza Eskubideei dagokionez, desberdinak dira eta ondorio juridiko desberdinak dituzte. Lehenengoak dokumentu bakarra sartzen da eta bigarrenean 5 (2 protokolo, 2 itun eta Deklarazioa).

c) Ituna (Covenant): 1966ko itunak dira, Giza Eskubideen Deklarazioa betetzen dutenak dira. Estatu sinatzaileentzat, hau da 1966ko itunak sinatu dituzten Estatuentzat, bete beharreko neurriak ezartzen dituzte. 

d) Hitzarmena (Convention): estatuen arteko akordioa da. Lotesletasun juridikoa dauka hitzartu duten estatuentzat. Giza Eskubideen eremuan 7 hitzarmen existitzen dira (7.puntuan).

	Bestelako terminoak: Protokoloa, Tratatua, Gomendiozko gutuna, Berrespena,
Ebazpena:

- Protokoloak hitzarmenaren balio juridiko bera du eta hitzarmena osatzen duen akordioa da.

- Tratatua hitzarmenaren sinonimoa da.
- Gomendiozko gutunak gazteleraz "recomendación" izango litzateke eta Nazioarteko testuak dira, baina ez dute lotesletasun juridikori.

- Berrespena gazteleraz "ratificación, adhesión" litzateke eta hitzarmen baten onarpena estatu batean eskuduntza duen organo batengatik.

- Ebazpena edo "resolución" gazteleraz, nazioarteko ebazpenak dira eta nazioarteko organo batek bozkatzen duen testuak dira. Lotesleak izan daitezke edo ez ematen duen organoaren arabera.

	Deklarazioak beraz, ez du indar juridikorik eta bere testuak ez du edukin horiek betetzeko mekanismorik. Baina deklarazioak pisu bat dauka: 1948ko Deklarazioak duen pisua:

· Gizaki guztiak libreak eta berdinak direla esaten duen lehen dokumentu unibertsala da. Bere pisu morala nazioarteko harremanetan geroz eta handiagoa izan da 1948ko urteaz geroztik. Beraz, nazioarteko etika gisa garrantzia du.

· Nazio Batuen dokumentuen erreferentzi bezala: hau bi itun garrantzitsuetan ikusten da, 1966.urtean ematen direnak hain zuzen ere: Eskubide Zibil eta Politikoen nazioarteko Ituna eta Eskubide Ekonomiko Sozial eta Kulturalen nazioarteko Ituna.

· Eskualde eremuko Giza Eskubideen gaineko dokumentuen erreferentea da: dokumentu horietatik bi aipa ditzakegu, Europar Gutun Soziala (1961) eta Giza Eskubideei buruzko hitzarmena (1950). Hauek ezin dira ulertu 48ko Deklarazioa ulertu gabe.

· 1948.urtearen ondoren eman diren Konstituzioen erreferente politikoa da: Espainiako Konstituzioa adibide horretako Konstituzio bat, 1978ko Konstituzioa hain zuzen ere. Europan sortzen diren Konstituzioak erreferente politiko moduan, 1948ko Deklarazioa dute.

	Ondorioz, Deklarazioa eman zirenetik, juridikoki ulertuta emandako urratsak handiak izan dira eta 1948koa nahiz eta Deklarazioa izan, ez dira airean geratzen diren hitz polit soilak. Urratsik garrantzitsuena, adibidez, giza eskubideen urraketan mundu mailako arazo gisa ulertzea da. Hau da gaur egun, Giza Eskubideen urraketak ez dira barne arazoak soilik.

	Giza Eskubideak orokorrean, egon diren eta izango diren gizakiaren oinarrizko eskubideen multzoa da. Giza Eskubideen Deklarazioa, loteslea bihurtu da beste tresna batzuei esker.





5. GIZA ESKUBIDEAK ETA ESPAINIAKO KONSTITUZIOA

	Gure konstituzioak oinarrizko eskubideak biltzen ditu, eta oinarrizkoak dira gure sistema politikoaren funtsa direlako dira oinarrizkoak.  

	EK. 1 Artikulua: Espainia Zuzenbideko estatu sozial eta demokratiko bezala eratzen da eta berdintasuna, justizia eta aniztasun politikoa defendatzen ditu balore gisa.

	Artikulu hau ulertzea garrantzitsua da oinarrizko eskubideak konstituzioan ulertzeko. Estatu demokratiko bat da oinarrizko eskubideak babesten dituen estatu mota, ez baditu babeste edo bere gain hartzen ez baditu, estatu hori ez da demokratikoa izango.

	Espainiako Konstituzioko zatirik garrantzitsuena EK 14-29 artikuluak dira bertan jasotzen direlako oinarrizko eskubidea. Baina gu ikasten ari garena Giza Eskubideak dira. Beraz, zer erlazio dago Giza Eskubideen eta Oinarrizko eskubideen artean? Hori ondorengo artikuluak azaltzen du:

	EK. 10.2 Artikulua: konstituzioak onartzen dituen oinarrizko eskubide eta askatasunen arauak, (14-29) Giza Eskubideen adierazpen unibertsalaren eta Espainiak onartu dituen nazioarteko hitzarmenen eta itunen arabera interpretatuko dira.

 * NAZIOARTEKO AUZITEGIAK

- Giza Eskubideen Europar Auzitegia: Estrasburgo. Giza eskubideei buruzko hitzarmena (195)
- Nazioarteko Justizia Gortea: La Haya. Nazio Batuak.
- Nazioarteko Gorte Penala: La Haya. Genozidioa, Gerratea, Erasoa, lesa humanidad.

6. GIZA ESKUBIDEEN SAILKAPENA

Karel Vasak esan zuen Giza Eskubideen eremuan hiru belaunaldi zeudela:

1. Lehen belaunaldiko Giza Eskubideak: “askatasun eskubideak”

- Zibil politikoak: bizitza, berdintasuna, adierazpena...

2. Bigarren belaunaldiko Giza Eskubideak: “berdintasun eskubideak”

-  Sozial, ekonomiko eta kulturalak: giza segurantza, lana, ongizatea...

3. Hirugarren belaunaldiko Giza Eskubideak: “garapenerako eskubideak"

- Garapen eta herrien eskubideak: autodeterminazioa, bakea, ingurumena, herrien garapena...

7. GIZA ESKUBIDEEN HITZARMENAK

Hitzarmen hauek lehenengo generazioko eskubideei buruzkoak dira.

1-Era guztietako Arrazakerizko diskriminazioak ezabatzeko Nazioarteko
Hitzarmena (1969) (The International Convention on the elimination on All Forms of
Racial Discrimination (1969)

2-Emakumeen aurkako Era guztietako diskriminazioak ezabatzeko Hitzarmena
(1981) (The Convention on the elimination on All Forms of Discrimination Against
Women (1981)

3-Tortura eta Beste Edozein Tratamendu edo Zehapen Krudel, Ankerra edo
Iraingarrien aurkako Hitzarmena (1987) (The Convention Against Torture and Other
Cruel, Inhuman or Degrading Treatment or Punishment (1987).

	Hemen nazioarteko definizio bat ematen du torturari buruz, hau da, esaten du zein kasutan den tortura eta zein kasutan ez den tortura. Torturak ikertzen ditu eta bermatzen dute, tortura egin duten pertsonak auzitegietara joatean. Baita ere, torturatua izan den pertsonaren asilioa, bere estatura bueltatzen bada torturatua izango bada.

4-Haurren eskubideen gaineko Hitzarmena (1990) The Convention on the Rights of
The Child (1990).

Sinadura gehien jaso duen hitzarmena da. 

5-Langile Migratzaile Guztiak eta Bere Familien Eskubideak Babesteko
Nazioarteko Hitzarmena (2003) (The International Convention on the Protection of
the Rights of All Migrant Workers and their Families (2003).

	Gehien sinatu duten estatuak migrazioa esportatzen duten herrialdeak izan dira eta ez jasotzen dituenak. Paradoxa hutsa.

6-Minusbaliotasunak dituzten Pertsonen Eskubideak Babesteko Nazioarteko
Hitzarmena (2006) (The International Convention on the Protection of the Rights of
Persons with Disabilities (2006).

7-Pertsona Guztiak Desagertze Behartuetatik Babesteko Nazioarteko Hitzarmena
(2006) (The International Convention for the Protection of All persons from Enforced
Dissapeareance (2006).
